ԱՄՓՈՓԱԹԵՐԹ  
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԵՎՐՈՊԱԿԱՆ ՀԱՆՁՆԱԺՈՂՈՎԻ ՄԻՋԵՎ «ՄԻՋՈՒԿԱՅԻՆ ԱՆՎՏԱՆԳՈՒԹՅԱՆ ԵՎ ՃԱՌԱԳԱՅԹԱՅԻՆ ՊԱՇՏՊԱՆՈՒԹՅԱՆ ԱՄՐԱՊՆԴՈՒՄԸ ՀԱՅԱՍՏԱՆՈՒՄ»  ՖԻՆԱՆՍԱՎՈՐՄԱՆ ՀԱՄԱՁԱՅՆԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՆՐԱՊԵՏՈՒԹՅԱՆ ՆԱԽԱԳԱՀԻ ՀՐԱՄԱՆԱԳՐԻ ՆԱԽԱԳԾԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	08.12.2025թ.

	
	№ 01/5-2/27905-2025

	Հայաստանի Հանրապետության և Եվրոպական հանձնաժողովի միջև «Միջուկային անվտանգության և ճառագայթային պաշտպանության ամրապնդումը Հայաստանում» ֆինանսավորման համաձայնագրով Հայաստանի Հանրապետության համար ֆինանսական պարտավորություններ նախատեսող դրույթներ առկա չեն: 
	Ընդունվել է ի գիտություն:

	2. ՀՀ արդարադատության նախարարություն
	24.11.2025թ.

	
	№  /14.2/53626-2025

	Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ, Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի      1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:   
	Ընդունվել է ի գիտություն:

	3. ՀՀ արտաքին գործերի նախարարություն
	18.11.2025թ.

	
	№ 1111/63673-25

	Հայաստանի Հանրապետության և Եվրոպական հանձնաժողովի միջև «Միջուկային անվտանգության և ճառագայթային պաշտպանության ամրապնդումը Հայաստանում» ֆինանսավորման համաձայնագիրը ստորագրվել է 2025 թվականի մայիսի 7-ին և նոյեմբերի 12-ին:
Խաղաղ նպատակներով միջուկային էներգիայի ապահով օգտագործումն առաջնահերթ կարևորություն ունի Հայաստանի Հանրապետության համար: Լինելով ատոմային էլեկտրակայան շահագործող երկիր՝ Հայաստանը որդեգրել է միջուկային էներգիայի ապահով և խաղաղ օգտագործման բաց և թափանցիկ քաղաքականություն:
Հայաստանում միջուկային անվտանգության և ռադիացիոն պաշտպանության ամրապնդման ուղղությամբ ՀՀ-ն համագործակցում է գործընկեր երկրների և միջազգային կազմակերպությունների հետ, այդ թվում՝ Եվրոպական միության: ՀՀ և ԵՄ միջև գործընկերության իրավական հիմք հանդիսացող Համապարփակ և ընդլայնված գործընկերության համաձայնագրով (ՀԸԳՀ) ևս սահմանված է միջուկային ապահովության և միջուկային անվտանգության բարձր մակարդակի պահպանումը:
ՀՀ-ի և ԵՄ-ի միջև վերջին  բանակցությունների արդյունքում համաձայնություն է ձեռք բերվել  խթանել արդյունավետ միջուկային ապահովության մշակույթը, ինչպես նաև ապահովել միջուկային ապահովության և ռադիացիոն պաշտպանության բարձր չափանիշներ: 
Հայաստանի Հանրապետության ու Եվրոպական Միության միջև Հայաստանում միջուկային անվտանգության և ռադիացիոն պաշտպանության ամրապնդման մասին ֆինանսավորման համաձայնագրի շրջանակներում ԵՄ-ի կողմից աջակցությունը ցուցաբերվելու է ԵՄ միջուկային ապահովության համագործակցության գործիքի (Instrument for Nuclear Safety Cooperation) միջոցով: 
Ֆինանսավորման համաձայնագրի ուժի մեջ մտնելու կարգը սահմանված է 14-րդ հոդվածով.
Սույն Ֆինանսավորման համաձայնագիրն ուժի մեջ է մտնում այն օրը, երբ Հանձնաժողովը Գործընկերոջ կողմից ստանում է սույն Ֆինանսավորման համաձայնագիրն ուժի մեջ մտնելու համար անհրաժեշտ ներքին ընթացակարգերը Գործընկերոջ կողմից կատարելը հաստատելու մասին ծանուցում։ Հանձնաժողովը Գործընկերոջը հայտնում է այդ ծանուցումն ստանալու ամսաթիվը: Սույն Ֆինանսավորման համաձայնագիրն ուժի մեջ չի մտնում, եթե մինչեւ 2023 թվականի դեկտեմբերի 31-ը Հանձնաժողովն այդպիսի ծանուցում չի ստանում:
Հաշվի առնելով Ֆինանսավորման համաձայնագրի նպատակը և առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում Հայաստանի Հանրապետության և Եվրոպական հանձնաժողովի միջև «Միջուկային անվտանգության և ճառագայթային պաշտպանության ամրապնդումը Հայաստանում» ֆինանսավորման համաձայնագրի վավերացումը կամ հաստատումը:
	Ընդունվել է ի գիտություն:















































Համաձայնագրի 14-րդ հոդվածի համաձայն ուժի մեջ մտնելու վերջնաժամկետը 2023թ.-ի փոխարեն 2026թ.-ի դեկտեմբերի 31-ն է: 









 

	4. ՀՀ ՏԿԵՆ,
Պետական գույքի կառավարման կոմիտե
	24.11.2025թ.

	
	№ ԴԽ//40298-2025

	Հայաստանի Հանրապետության և Եվրոպական հանձնաժողովի միջև «Միջուկային անվտանգության և ճառագայթային պաշտպանության ամրապնդումը Հայաստանում» ֆինանսավորման համաձայնագրի նախագծում «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:




